
進王用碑文狀

作者：韓愈　唐

本作品收錄於《昌黎先生集》

王用，字師柔，憲宗舅。李翛，其姊婿也。公時為右庶子，為作碑，時元和十一年十一

月雲。

故檢校左散騎常侍兼右金吾衛大將軍贈工部尚書王用神道碑文。[1]

右京兆尹李翛，[2]是王用親表，傳用男沼等意，請臣與亡父用撰前件碑文者。伏以王用

國之元舅，位望頗崇，豈臣短才，所能褒飾？不敢辭讓，輒以撰訖。其碑文謹錄本隨狀

封進，伏聽進止。[3]其王用男所與臣馬一匹，並鞍銜白玉腰帶一條，臣並未敢受領。謹

奏。

註釋

↑ 用以元和十一年八月卒，贈工部尚書，是年十一月葬。

↑ 或作修。

↑ 或作旨。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

